
Afnotasamningur 
 
Land og skógur, kt. 671123-0850, Gunnarsholti, 851 Hellu, í samningi þessum nefnt afnotasali 

og Rangárþing ytra, kt. 520602-3050, Suðurlandsvegi 1-3, 850 Hella, í samningi þessum nefnt 

afnotahafi, gera með sér svofelldan samning: 

 

1. grein 

Afnotasali lætur afnotahafa í té afnot af 663 hektara spildu, Geldingalækjarheiði, sem er úr 

landi Geldingalækjar í Rangárþingi ytra, Rangárvallasýslu, til sauðfjárbeitar með eftirfarandi 

skilmálum og takmörkunum. 

 

2. grein 

Lega spildunnar er sýnd á meðfylgjandi loftmynd, sem er hluti samnings þessa. 

 

3. grein 

Spildan er afgirt og skal afnotahafi halda girðingunni við á sinn kostnað á samningstímanum 

þannig að sauðfé sleppi ekki út úr girðingunni. Hann ábyrgist að sauðfé á hans vegum gangi 

ekki laust á öðru landi en samningur þessi tekur til og geri tafarlaust ráðstafanir til að 

handsama það, komist það út fyrir spilduna. Í lok beitartímabils smalar afnotahafi spilduna á 

sinn kostnað. Afnotahafi skal sjá til þess að landgæðum spildunnar hnigni ekki á 

samningstímanum. Óheimilt er að nýta spilduna til annars en kveðið er á um í samningi 

þessum. 

 

Skyldur sínar hvað varðar viðhald girðinga og smölun fjár, skv. 1. mgr., er afnotahafa heimilt 

að framselja til þeirra upprekstrarhafa sem landið nýta. Þrátt fyrir það skal endanleg ábyrgð á 

því að staðið sé að þessum atriðum á fullnægjandi hátt hverju sinni hvíla á afnotahafa. 

 

4. grein 

Afnotahafa er heimilt að reisa fjárrétt á spildunni. Önnur mannvirki er honum ekki heimilt að 

reisa á spildunni án leyfis afnotasala. 

 

 

5. grein 

Afnotahafi skal ganga vel um spilduna og fjarlægja rúlluplast, ónýtar rúllur og annan úrgang 

jafnóðum og hann fellur til. Sé ekki farið eftir ofangreindu skoðast það sem vanskil og er þá 

afnotasala heimilt að rifta samningi þessum og að fjarlægja úrgang á kostnað afnotahafa enda 

hafi honum verið gefinn 15 daga frestur til úrbóta. 

 

6. grein 

Hlunnindi hvers konar, þar með talin námuréttindi, vatnsréttindi, veiðiréttindi og 

jarðhitaréttindi fylgja ekki með í afnotum samkvæmt samningi þessum og er afnotasala 

heimilt að nýta sér þau hvenær sem er á samningstímanum. 

 

7. grein 

Afnotahafa er óheimilt að framselja eða afhenda öðrum rétt sinn til spildunnar, að hluta eða 

öllu leyti, sbr. þó 9. gr.  



 - 2 - 

 

 

8. grein 

Spilduna fær afnotahafi til afnota frá 1. júní 2024 til 30. september 2028, en heimilt er að beita 

spilduna frá 1. júní til 30. september ár hvert. Samningur þessi er með gagnkvæmum 6 

mánaða uppsagnarfresti á samningstímanum. Uppsagnarfrestur miðast við mánaðarmót. 

 

 

9. grein 

Markmið samnings þessa er að draga úr beit á Rangárvallaafrétti. Þeim sem upprekstrarrétt 

eiga á afréttinn skal standa til boða að nýta það land sem hér er samið um til sumarbeitar og 

hlífa þar með afréttinum. Afnotahafi skal kynna möguleika þennan fyrir upprekstrarhöfum og 

leitast við að þeir nýti þennan möguleika í auknum mæli í stað upprekstrar á afrétt. Afnotahafi 

leggur fjallskil á það fé sem á spildunni gengur, eftir settum reglum. Í ljósi markmiðs 

samnings þessa mun ekki verða innheimt annað endurgjald fyrir samningsafnotin á 

samningstímanum en viðhald girðinga og smölun að beitartíma loknum. 

 

10. grein 

Samningur þessi er gerður í tveimur samhljóða frumritum og heldur hvor samningsaðili sínu 

eintaki.   

 

 

Til staðfestingar framanrituðu undirrita samningsaðilar samning þennan á rafrænan hátt.  

 

 

 

 

F.h. Lands og skógar   F.h. Rangárþings ytra  

 

 

___________________________  _____________________________ 

Ágúst Sigurðsson,    Jón Valgeirsson, 

forstjóri     sveitarstjóri 

